
Depatman Konsèvasyon ak Rekreyasyon (DCR)
Eta Massachusetts

Pwojè DCR Shade – Pak Eta Fort Phoenix (Fairhaven, MA) 
Reyinyon Piblik

Mèkredi, 6 Me soti 6è pou rive 7è30 nan aswè
Enskri pou reyinyon an atravè lyen enskripsyon Zoom lan.

[bookmark: _Hlk158130256]Yon inisyativ Eta a pou adaptasyon ak chanjman klimatik fas ak gwo chalè, pwojè Shade DCR la ap plante pye bwa natif pou bay lonbraj, enstale estrikti lonbraj, epi ajiste sifas pave yo pou fè pak yo vin pi fre pou vizitè ak anplwaye yo.  Nan reyinyon vityèl piblik sa a, ekip pwojè a ap prezante pwopozisyon pwojè Shade DCR la pou Pak Eta Fort Phoenix, ki gen ladan opsyon pou aranjman pakin nan bò lès pak la, ak yon nouvo paviyon lonbraj, plantasyon ak chemen ki aksesib. 

Previzyon klimatik pou ane 2050 montre ap gen prèske yon mwa kote jounen yo ap gen gwo chalè — ak tanperati maksimòm chak jou ki depase 90 °F nan Massachusetts — sa ki plis afekte popilasyon ki pi vilnerab yo, granmoun aje yo, ak moun ki gen maladi kwonik tankou opresyon (asthma). Pwopozisyon DCR pou ogmante lonbraj nan Fort Phoenix ap pwoteje vizitè yo ansanm ak moun ki sèvi piblik la chak jou, tankou gad pak DCR yo, animatè oswa gid yo, ak anplwaye operasyon yo. 

Yo pral envite piblik la pou bay kòmantè pandan reyinyon an, apre prezantasyon an, swa lè yo aktive mikwofòn yo oswa lè yo itilize fonksyon chat la ki disponib sou platfòm patisipasyon vityèl la. Apre reyinyon an, prezantasyon an ap disponib sou paj entènèt DCR Pou Reyinyon Piblik Ki deja fet yo . DCR ankouraje piblik la pou voye kòmantè adisyonèl, avèk yon dat limit 20 me 2026 pou resevwa yo. Kòmantè yo ka soumèt atravè pòtal kòmantè piblik DCR la. Tanpri sonje ke kontni kòmantè ou soumèt bay DCR, ansanm ak non ou, vil ou ak kòd postal ou, pral afiche sou sit entènèt DCR la. Lòt enfòmasyon kontak yo mande lè w ap soumèt kòmantè a, tankou adrès imèl, ap itilize sèlman pou kontakte ou konsènan mizajou nan lavni sou pwojè a oswa sou pak la. 
 
Si ou gen kesyon oswa enkyetid ki gen rapò ak ajans lan, oswa si ou ta renmen yo ajoute ou nan yon lis imèl pou resevwa anons jeneral DCR oswa anons espesifik sou pwojè yo, tanpri voye yon imèl nan Mass.Parks@mass.gov oswa rele 617-626-4973.

Sèvis entèpretasyon lang, swa sou entènèt oswa an pèsòn, disponib sou demann atravè Fòm Demann Tradiksyon ak Entèpretasyon DCR la. Pou adaptasyon rezonab pou moun ki gen andikap, tanpri voye yon imèl bay Melixza G. Esenyie, responsab Asosyasyon Ameriken ki gen Andikap (ADA ) la ak divèsite nan Biwo Egzekitif Enèji ak Afè Anviwònmantal, nan Melixza.Esenyie2@mass.gov, epi mete yon deskripsyon detaye jan sa posib sou adaptasyon ki nesesè a. Yo ap aksepte demann ki fèt dènye minit, men li ka pa posib pou satisfè yo. 

